12 Noyabr 2001-ci il ;  Azərbaycanlilarin B.M.T ilə ilk göruşu
12 Noyabr 2001-ci il Azərbaycan milli hərəkatında əhəmiyyətli yer daşıyır. Bu gün ilk dəfə olaraq Birləşmiş Millətlər Təşkilatının Iran üzrə nümayəndəsiylə rəsmi görüşümüz oldu. Bu görüş, nəticəsini, BMT-nin 2001-ci ilin son raportunda əks etdi.



DAK beynəlxalq əlaqələri məsulu Əhməd Obali bəyin fəaliyyəti nəticəsində hazırlanan bu görüş New York şəhərinin  Beekman Towers hotelində (49th street and 1st Avenue) saat 11.30-a  ayarlanmışdı. (BMT-nin İran üzrə nümayəndəsinin  Əhməd bəy Obalıya və Obali bəyin də mənə göndərdiyi  e-məktubu  yazının sonunda olduğu  kimi diqqətinizə çatdırılacaq.)  Ona görə də biz  saat 10.30-da   görüşməli idik. Bu məqsəd üçün gecə saat 12-də  biz  iki nəfər Kanadanın  Montreal şəhərindən yollandiq (Saleh Ildirım -İldirım  dərgisi tərəfindən və Oxtay bəy -Montreal Azərbaycanlılarının nümayəndəsi).

Təsadüfən o gun bir  uçaq   New York -da  düşmüşdü.  Şəhərdə  çox ağır trafiklə bərabər hər addımda  Amerikanın polisləri müharibə meydanı kimi hazır durmuşdular. Maşınla  göruş yerinə yaxınlaşmaq mümkün olmadığı üçün çox uzaqda bir kiralıq parkda maşını buraxıb, yeriyərək görüş yerinə tərəf yollandıq. 

Hotel, BMT-nin yanında yerləşdiyi və BMT-nin nümayəndələrindən orda oturduğu üçün əmniyyət  məmurları hər gələni yoxlayırdılar. Biz  kim olduğumuzu və nə üçün gəldiyimizi  kontrolçulara deyib və sənədlərimizi yoxlatdıqdan sonra, hotelin ən yuxarı  təbəqəsində  kafeteriya olduğunu və Məhəmməd Rza Xişti bəyin orada bizi gözlədiyini dedilər. Asansorla kafeteriyaya çıxıb, Məhəmməd Rza bəy Xişti ilə görüşdük.Dostları gözləyərək, görüşdə hansı məsələləri səsləndirəcəyimiz haqda söhbət edib planlaşdırırdıq. Görüş zamanı çatmışdı, amma  hələ  biz 3 nəfərdən (Məhəmməd Rza bəy Xişti, Oxtay bəy və Saleh Ildırım) başqa kimsə gəlməmişdi. Mənim əl telefonumdan Obalı bäyin əl telefonuna zəng etdik. Onların uçaqlarına eniş icazəsi verilmədiyi üçün Philadelphia şəhərinə  göndərildiyini dedi, ordan da qatara bilet almış və yollanmışdı, amma nə zaman çatacağı vəziyyətdən asılı idi.  DAK beynəlxalq əlaqələri məsulu Əhməd Obali bəy  Cənab Kopitorna telefon vasitəsilə  göruşə çata biıməyəcəyini   və  görşun onsuz  dəvam edəcəyini  bildirdiyinidə  qeyd edib əlavə etdi  ki  göruşə çata bilmədiyi ehtimala qarşi həmən günün sabhi cənab Kopitornla  başqa göruş təyinləşdirilib.

Saat 11-i bir az keçmişdi, aşağıya endik, resepsiona yetişdikdə Rəhim bəy Şahbazinin orda gözlədiyini gördük, amma başqa dostlar gəlməmişdilər. R.Şahbazi bəy Bakıda keçirilmiş DAQ-dan (Dünya Azərbaycanlıları Qurultayı) gəlirdi. Saat 11.30-da  Kopitorndan (Copithorn) xəbər gəldi ki, BMT-də  acil məsələ üzrə məşğul  olunduğu üçün, görüşün zamanı  geriyə salınıb və saat 1.00-də olacaqdır. Saat 1.00 isə 2.00-yə geriləndi və saat 2.00-də Mourice Copithorn özü bizə yaxınlaşıb və Əhməd Obalı bəyin bizim hansımız olduğunu soruşdu. Dedik ki,  təssüflə Ə.Obalı bəy çata bilməyib. Bizə xoş gəldiz deyib ofisinə dəvət etdi.


Tanışlıqdan sonra cənab Kopitorn (Copithorn) bizi bir-bir dinlədi. İlk Məhəmməd Rza bəy Xişti danışdı. M.Xişti bəy Sumer, İlamdan başlayıb bu bölgənin ən qədim tarixdən  türklərin  yaşayış və sivilizasiya mərkəzi olduğuna işarə edərək,  əlavə etdi ki təssüflə bu gün mühacir adlandıraraq əksəriyyətdə olan Azərbaycan türklərinin dili öz doğma  torpaqlarında qadağan olmuşdur. Türk adı qoymaq yasaqdır. Türk  şəhər, kənd, dağ, çay və başqa tarixi yer adları dəyişdirilib və fars adı verilməklə bərabər Azərbaycan adı silinməkdədir, o cümlədən Azərbaycanın tarixi torpaqları, Zəncan, Qəzvin, Həmədan, Ərak, Ərdəbil, Mərkəzi və s.  İranda  qeyri fars millətlər ikinci dərəcəli vətəndaş kimi sayılır və ən ibtidai hüquqları belə tapdalanır. Böyük çoxunluq balaca azınlığın əlində əsir olmuşdur. Türk aktivistləri tutulub,  zindan və işgəncə olunurlar. M.Xişti bəy əlavə etdi ki, baxmayaraq ki  İran dövləti insan hüquqları mənşurunu imzalayıb və onu əməl etməyə məcburdur,  amma bu günə qədər  qeyri  fars  millətlər, qəddarcasına  tapdalanır.

M.Xişti bəydən sonra sıra mənə (Saleh İldirım) çatdı. Mən də M.Xişti  bəyin sözlərini təsdiq edərək əlavə etdim ki,  Iranda  türklərin təhqir olunmasını bilmək istəsəniz  Edvard Şirlinin  “Öz düşmənini tanı” kitabında  türkləri nə dərəcədə  alçaltmalarını və onlara “eşşək”  deməklərini həmin amerikan casusunun  kitabında  görə bilərsiniz. Türk, kürd, lor, qaşqayi və başqa millətlərin  qətlamı və təhqiri haqda amerikali  Vilyam Doqlasın kitabına bir göz atmanız bəlkə kifayətcə məsələni sizə aydınlaşdırar. Məni şəxsən, öz ana dilimdə danışdığım üçün  məktəbdə müəllimim döyübdür, çünki  türkcə danışmaq  yasaq idi və  indi də yasaqdır. Şeyx Xiyabani (Azadistan) və Pişəvəri hərəkatı vəhşicəsinə qətlam oldu.

Mourice Copithorn  bu dediklərimizin çoxunu bilirdi və  təsdiq edirdi, hətta milli hökumət  haqqında böyük mübahisəyə girdik. Mənim üçün çox maraqlı idi ki, Kopitorn (Copithorn) bu məsələləri belə yaxşi bilir və ona belə bir soru sordum: -Niyə BMT bunları bilə-bilə indiyə qədər  Azərbaycan  haqqında sakit qalıb, amma misal üçün kürd və ərəblərin haqqında  qərarlar vermişdir? Bu  sualın  cavabı çox maraqlı idi: “Bizə şikayət olmayana qədər heç bir məmləkətin  işinə qarışmırıq və indiyə qədər də Azərbaycanlılardan kimsə bizə şikayət etməyib. Misal üçün biz bilirik ki, yəhudilərin durumu İranda çox ağırdı, amma onlar bizə şikayət etməyiblər və İsrailin istədiyi üçün onları müdafiə etmək istəsək də onlar (İrandakı yəhudilər) dedilər ki siz qarışsanız  bizim vəziyyətimiz daha pisləşəcək və biz özümüz bunların dilini sizdən yaxşı bilirik. Amma  kürdlər və ərəblər dəfələrlə bizə müraciət ediblər, amma sizin bu birinci müraciətinizdir, inşaallah  bunları  BMT-nin ümumillik iclasında  müzakirəyə çıxardarıq”. 

 
Mourice Copithorn  söhbətlərdən özu üçün  notlar  yazırdı və qeyd etdiyim kimi İranda həm milli tərkibi, həm də müasir tarixi  yaxşı bilirdi. Amma 30 milyon  Azərbaycanlıdan söhbət edəndə, Mourice Copithorn təəccüblənib dedi ki, bizim İran üzrə rabitəmizin verdiyi rəqəmlərə görə İranda 12 millyon türk var. Kopitorn (Mourice Copithorn) əlavə etdi ki,  İranin  lideri  Xaməneyi  özü türkdür,  baş nazir-Musəvi    türkdür və bütün bazar da türklərin əlindədir. Rəhim bəy  Şəhbazi  onların türk ya azərbaycanlı  olduqlarını   rədd  etdi  və burada mübahisə gərginləşdi. Oxtay bəy  mübahisəyə girdi və Kopitornu (Mourice Copithorn) başa saldı ki,  burada söhbət hər hansı bir nazir ya prezidentdən getmir ki azərbaycanlıdır ya yox. Söhbət bir siyasi sistemdən gedir  ki,  türklərin və  başqa qeyri fars millətlərin  haqqını tapdalayır, dillərini qadağan edibdir. Ola bilsin onun icraçısı türk olsun. Bu  bizim məsələmizi həll etmir. Xaməneyi türk olsa da türklərin dili qadağandır. Oxtay bəyin məntiqi yanaşması  Kopitornun diqqətini çəkdi. Daha əvvəl tanışlığımızda  biz Kanadanın Kebek (Quebec) əyalətindən olduğumuzu demişdik. Təsadüfən Kopitorn da Kanadalıdır və bir az da bizimlə fransızca danışdı.

Rəhim bəy Şəhbazi sözu bir daha alıb, Azərbaycan aktivlərinə təzyiq və işgəncədən danışaraq dəvam etdi ki, Güney Azərbaycanın lideri Dr. Çehrəqanlı bu  işkəncələrin  qurbanısıdır və onu lider kimi  çox təriflədi. Mənim bu məsələyə qəti  müxalif olduğumu orda iştirak edənlər və eləcə də Rəhim bəy Şəhbazi  yaxşı bilirdi,  amma BMT nümayəndəsinin qarşısında gərginlik olmasın deyə etiraz etmədim, amma həmin məsələ (Çehrəqanlının adı R.Şəhbazi  bəyin tərəfindən lider kimi  orada səslənməsi) səbəb oldu ki, Çehrəqanlı kimi opportunist hizbullahinin adı, həmin ilin rapportunda qeyd olunsun.


Kopitorn bir daha da davam etdi və sual verdi: -Bu düzdür ki, Pişəvəri rusların amilidir? Yenə də mübahisə  gərginləşdi və hər kəs bir söz deyirdi: xeyir, yalandır və s ... Yenə də Oxtay bəy müdaxilə edib dəvam etdi ki,  rusların Azərbaycanı işğal etməsi şəraiti inqilab üçün asanlaşdırmışdır,  hətta Amerikanın elçilikləri öz rapportlarında bu  hərəkatın  müstəqil olduğunu təsdiq ediblər. Əlbəttə ruslar da çalışırdılar bu hərəkatdan öz mənafelərinə çatmaq üçün istifadə etsinlər. Hər halda,  bu hərəkatın əsas səbəbi  milli zülmün dözülməz dərəcədə ağır olduğu idi.

Göruşun son anlarında  Rza bəy Sələhşur iki gənclə birlikdə  gəlib çatdılar. Sayımız çoxaldığı üçün ofisdə hamıya oturmağa yer olmadı və bəzilərimiz ayaqda bəzilərimiz də yerdə oturduq. O gənclərdən birinin qoltuğunda bir kitab var idi, onu göstərərək nəsə demək istəyirdi, amma dil bilmədiyi üçün  danışa bilmədi. Rza bəy Sələhşur da iclasın sonunda hamıya təşəkkürlərini bildirdi.

Görüş sürəsində iki dəfə mənim əl telefonumdan  Obalı bəylə danışdıq,  niyə ki DAK-ın yazılı raportu  Ə.Obalı bəydə idi. Əhməd bəy Obalı  çata bilmədiyi üçün  o günün sabahı raportu vermek üçün Koptornla qərarlaşdılar, amma bizim yazılı  rapotumuz ordaca təslim olundu.

Saleh Ildırım
    ----- Original Message ----- 
From: "saleh ildirim" <ildirim.azer@sympatico.ca>

To: <aobali@worldnet.att.net>

Sent: Saturday, November 10, 2001 1:33 AM

Subject: Re: Adres

> SALAM  AHMAD BEY
> BIRINCI SAGH OLUN ADRES UCHUN.2 CI NUMAYENDENIN ADI NEDIR MR.COPITHORNE'S
> YA KI BASHQA DIR  BU HEM YOLDA EYER MANE OLSALAR BILDIREK HEMDE MEKTUBU ONUN
> ADINA HAZIRLAYAQ.
> SAGH OLUN
> SALEH
> ahmad obali wrote:
>> Saleh bey salam,
>> Biz MOnday (birinci gun) Beekman Towers hotelinda {saat 10:30}
>> gorusheceyik. Resmi goryshumuz ise saat 11:30 da olacaq. Hotelin telefon
>> numresine zeng edib ve nece gedebileceyinizi sorushmaniz yaxshi olar.
>> Ehmed ________________________________________________________________________
>> Dear Mr. Obali,
>> Mr. Copithorne's hotel is Beekman Towers (49th street and 1st Avenue;
>> tel.355 7300).
>> We are sorry for the convenience.
>> Best regards.
>> Goro

